
ЎЗБЕКИСТОН ЎЗБЕКИСТОН ––  КОРЕЯ: КОРЕЯ:

ЯНГИ ТЕХНОЛОГИК ТАРАііИЁТ ЯНГИ ТЕХНОЛОГИК ТАРАііИЁТ 
САРИ МУµИМ іАДАМСАРИ МУµИМ іАДАМ

Ўзбекистон Республикаси Президенти Шавкат 
Мирзиёевнинг Корея Республикасига давлат ташрифи 
ҳамда Корея Республикаси Президенти Ли Чжэ Мён 
билан олий даражадаги музокаралари мамлакатлари-
миз ўртасидаги алоҳида стратегик шериклик муно-
сабатларини янги, мазмунан янада юқори босқичга 
олиб чиқишда муҳим сиёсий ва амалий аҳамиятга 

эга. Энг муҳими, ушбу ташриф натижалари Ўзбекис­
тоннинг замонавий тараққиёт моделида инвестиция, 
илғор технология, сифатли таълим, инсон капитали, 
рақамлаштириш ва янги иш ўринлари яратиш каби 
йўналишлар тобора муҳим ўрин эгаллаётганини яна 
бир бор намоён этди.

Олий Мажлис Қонунчилик па латасидаги “ А д ол ат ” 
со ц и а л - д е м о кратик партияси фракцияси йиғилишида 
тегишли масъулларга қуйидаги савол билан юзланди:

СИНФЛАРДА ЎҚУВЧИЛАР СОНИ КЎПЛИГИГА 
ҚАЧОН ЧЕК ҚЎЙИЛАДИ? 

Бир синфда 40 нафар бола. 
Дарс эса  – 45 дақиқа. 
Ўқитувчи мавзуни тушунтирсин, саволларга жавоб бер-

син, ҳар бир боланинг ўзлаштиришини ҳам текширсин. 
Бунга вақт қанчалик етади?

Шундай шароитда ўқитувчидан сифатли таълим, бола-
дан юқори натижа талаб қиляпмиз. Аввало, шу талабга 
муносиб шароит яратиб беришимиз керак эмасми?

Ўқитувчига ҳам, ўқувчига ҳам қийинчилик туғдираётган 
синфларда ўқувчилар сони кўплигига қачон чек қўйилади? 

Партия дастури – амалда! Партия дастури – амалда! 

Аҳоли турмушидаги ўзгаришлар, аввало, 
шифохонада беморга яратилган шароитда, 
ижтимоий ҳимояга муҳтож инсонга кўрсати-
лаётган кўмакда, боғчада бола учун яратил-
ган муҳитда, маҳаллада эса оиланинг даро-
мади ва эртанги кунига бўлган ишончида на-
моён бўлади. Шу маънода ислоҳотларнинг 

ҳақиқий самарасини англаш учун рақамлар 
ва ҳисоботлар билан чекланиб қолмасдан, 
одамлар ҳаётига яқин бориш, мавжуд ҳо-
латни кўз билан кўриш, муаммосига қу-
лоқ тутиш ва унинг ечимига амалий қадам 
қўйиш муҳим.

“Адолат” СДП Сиёсий Кенгаши раиси 

ўринбосари Озода Парпибоева бошчилиги-
даги ишчи гуруҳнинг Қорақалпоғистон Рес­
публикасидаги ўрганишлари ҳам ана шу ён-
дашувнинг амалий ифодаси бўлди. Эъти­
борлиси, ҳар бир манзилда масалани ҳал 
этишнинг амалий йўллари муҳокама 
қилинди. 22

Зуҳриддин МАВЛОНОВ, 
Олий Мажлис Қонунчилик палатаси 

Фракция йиғилишиФракция йиғилиши

Корея Республикаси бугунги 
кунда инновация, рақамли техно-
логиялар, юқори қўшилган қий-
матли ишлаб чиқариш, касбий таъ-

лим ва инсон капиталини ривожлан-
тириш борасида катта тажрибага эга. 
Ўзбекистон эса ўзининг бой табиий ре-
сурслари, меҳнат салоҳияти, географик 
имкониятлари ва улкан бозори билан 
ишончли ҳамкорлик учун кенг имконият-
лар яратмоқда.

Шу маънода, томонларнинг мус­
таҳкам инновацион ва технологик 
альянс барпо этишга интилаётгани стра-
тегик жиҳатдан ниҳоятда муҳимдир. Ху-
сусан, ахборот технологиялари, сунъий 
интеллект, киберхавфсизлик, тиббиёт, 
фармацевтика ва бошқа юқори техноло-
гияли соҳаларда ҳамкорликнинг кенга­
йиши Ўзбекистоннинг янги иқтисодий 
салоҳиятини шакллантиришга хизмат 
қилади.

ИНСОН КАПИТАЛИ – СТРАТЕГИК 
ШЕРИКЛИКНИНГ 

ЭНГ МУҲИМ МЕЗОНИ
“Адолат” СДП нуқтаи назаридан қара-

ганда, ҳар қандай иқтисодий ҳамкорлик-
нинг энг муҳим натижаси, аввало, инсон 
ҳаётида, унинг билим ва касбий салоҳи-
ятида, муносиб меҳнат қилиши ва ўз ке-
лажагини ўзи қуриши учун яратилган им-
кониятларда намоён бўлиши керак.

Шу жиҳатдан, Корея билан таълим ва 
кадрлар тайёрлаш соҳасидаги ҳамкор-
ликни чуқурлаштириш алоҳида аҳамият 
касб этади.

Айни пайтда Ўзбекистонда Корея уни-
верситетларининг филиаллари, KOICA 
кўмагида ташкил этилган касб-ҳунарга 
ўқитиш марказлари фаолият юрита-
ётгани ёшлар учун янги имкониятлар 
яратаётир. Энди ушбу тажрибани ҳу-
дудларга янада кенг ёйиш, замонавий 
касбларни ёшларга яқинлаштириш ва 
меҳнат бозори талабларига мос кадрлар 
тайёрлаш муҳим вазифадир.

Айниқса, ёшларнинг замонавий 
касб эгаллаши, рақамли саводхонлиги, 
муҳандислик ва IT соҳаларига қизиқи-
шини ошириш, тадбиркорлик кўникма-
ларини шакллантириш мамлакатнинг 
узоқ муддатли тараққиёти учун мус­
таҳкам замин яратади.

Бу эса “Адолат” СДПнинг инсон ман-
фаатларини таъминлаш, ижтимоий адо-
латни қарор топтириш, ёшларни қўл-
лаб-қувватлаш ва муносиб меҳнат 
шароитларини яратишга қаратилган 
мақсадлари билан тўла ҳамоҳангдир.

НАВОИЙ ВИЛОЯТИ УЧУН ҲАМ 
ЯНГИ ИМКОНИЯТЛАР

Мазкур ташриф натижаларини На-
воий вилояти нуқтаи назаридан ҳам 
алоҳида аҳамиятга эга, деб биламан.

Навоий вилояти – саноат, кончилик, 
кимё, энергетика, логистика, қишлоқ хў-
жалиги ва туризм соҳаларида катта са-
лоҳиятга эга ҳудуд.

Шу сабабли Кореянинг илғор техно-
логиялари ва бошқарув тажрибасини 
вилоят иқтисодиётига кенгроқ татбиқ 
этиш, юқори технологияли ишлаб чиқа-
ришни ривожлантириш, ресурслардан 
самарали фойдаланиш, саноатни мо-
дернизация қилиш ва янги иш ўринлари 
яратиш бўйича янги лойиҳаларни шакл-
лантириш муҳим.

Айниқса, муҳим минераллар, са-
ноат кооперацияси, транспорт-ин-
фратузилма, рақамли технология-
лар, энергетика, қишлоқ хўжалиги ва 
туризм йўналишларида Корея билан 
ҳамкорликни Навоий вилояти кеси-
мида ҳам кучайтириш учун имконият-
лар мавжуд.

Бунда инвестиция жалб қилишнинг 
ўзи етарли эмас. Асосий вазифа – ин-
вестиция ортидан янги технология, янги 
иш ўринлари, янги касблар, маҳаллий 
мутахассислар учун билим ва тажриба, 
аҳоли даромадларининг ўсишига эри-
шишдир.

ўзаро англашувнинг ўзига хос кўприги 
сифатида бу муносабатларни янада 
мустаҳкамлашга хизмат қилиб кел-
моқда.

Ўзбекистон Президентининг Корея 
Республикасига давлат ташрифи нати-
жаларини биз, “Адолат” СДП вакиллари, 
янги иқтисодий имкониятлар билан бир 
қаторда, инсон капитали ва ижтимоий 
адолатни мустаҳкамлаш учун янги имко-
ниятлар очувчи муҳим қадам сифатида 
баҳолаймиз.

Қарийб 12 миллиард долларлик ис-
тиқболли лойиҳалар портфелининг 
шаклланиши, Корея Эксимбанки билан 
Стратегик ҳамкорлик дастурининг қабул 
қилиниши, шунингдек, турли соҳаларни 
қамраб олган икки томонлама ҳужжат-
ларнинг имзоланиши Ўзбекистон – Ко-
рея ҳамкорлигининг амалий мазмуни 
тобора кенгайиб бораётганини кўрсат-
моқда.

Энди асосий вазифа – ушбу келишув 
ва лойиҳаларни сифатли ва самарали 
амалга ошириш, уларнинг натижасини 
ҳудудларга етказиш, ёшлар ва аҳоли 
учун янги имкониятларга айлантириш-
дир.

Ишонамизки, Ўзбекистон – Корея 
алоҳида стратегик шериклигининг янги 
босқичи мамлакатимизда инновацион 
иқтисодиётни, замонавий таълимни, 
юқори малакали кадрлар тайёрлаш ти-
зимини, муносиб бандликни ва инсон 
қадрига асосланган адолатли жамиятни 
барпо этиш жараёнига муносиб ҳисса 
қўшади.

22 JarayonJarayon

Мансуржон 
ҲАМИДОВ,

“Адолат” СДП Навоий 
вилояти кенгаши 

раиси

Олий Мажлис Қонунчилик палатасидаги “Адолат” соци-
ал-демократик партияси фракцияси йиғилишида соғлиқни 
сақлаш соҳасига ажратилаётган маблағлар ва улардан фойда-
ланиш самарадорлиги атрофлича муҳокама қилинди.

Қайд этилганидек, 2026 йилнинг биринчи ярим йиллигида тиббиёт соҳа-
сига Давлат бюджетидан 22,7 триллион сўм ажратилган. Бу ўтган йилнинг 
мос даврига нисбатан 2,8 триллион сўмга кўп. Ушбу маблағлар ҳисобидан 
3 839 та тиббиёт муассасаси фаолияти таъминланмоқда. Тиббиёт ходим-
ларининг иш ҳақи ва унга тенглаштирилган тўловларга 13 триллион 64,6 
миллиард сўм, дори-дармон ва зарарсизлантирувчи воситаларга 1 трил-
лион 689,1 миллиард сўм йўналтирилган. Бироқ айрим тиббий дастурларда 
маблағларни ўзлаштириш даражаси пастлиги фракция депутатларининг 
танқидий эътирозларига сабаб бўлди.
Жумладан, аллергик касалликларга чалинган беморларни зарур дори воси-

талари билан таъминлаш дастурида ижро 20 фоиз даражасида қолган. Орфан 
ва ирсий-генетик касалликларга чалинган болаларга тиббий ва ижтимоий ёр-
дам кўрсатиш йўналишида ҳам маблағларни ўзлаштириш паст бўлган.
Депутатлар бундай кечикишларга йўл қўйиб бўлмаслигини таъкидлади-

лар. Жумладан, фракция аъзоси Манзура Салимова кам учрайдиган ва ир-
сий касалликларга чалинган болалар учун зарур дори-дармон ва тиббий 
воситаларни харид қилиш жараёнида бюрократик кечикишларга йўл қўйиб 
бўлмаслигини алоҳида эътироф этиб, бу партиянинг ҳар бир инсон учун 
малакали тиббий хизматдан фойдаланиш имкониятини таъминлашга қа-
ратилган дастурий мақсадларида ҳам кўрсатилганини қайд этди.
Муҳокамаларда аҳолини ижтимоий ҳимоя қилиш масалаларига ҳам 

алоҳида эътибор қаратилиб, ижтимоий тўловларнинг манзиллилиги ва сама-
радорлигини янада ошириш, давлат кўмаги ҳақиқатан ҳам эҳтиёжманд фуқа-
роларга ўз вақтида етиб боришини таъминлаш муҳимлиги қайд этилди.
Йиғилишда фракция аъзолари Давлат бюджетининг ижтимоий йўналти-

рилганлигини, ажратилаётган маблағлар ҳажмининг ортиб бораётганини 
ижобий баҳолади. Айни вақтда, маблағларнинг мақсадли, ўз вақтида ва на-
тижадор сарфланиши устидан парламент назоратини кучайтириш зарур-
лиги таъкидланди.

маблаІлар кам маблаІлар кам 
ґзлаштирилганиґзлаштирилгани  
эътирозларга сабаб бўлдиэътирозларга сабаб бўлди

ЎЗБЕКИСТОН ЎЗБЕКИСТОН –– КОРЕЯ: КОРЕЯ:

ТАРАҚҚИЁТ НАТИЖАСИ 
ОДАМЛАРГА ЕТИБ 

БОРГАНДАГИНА ҚАДРЛИ
“Адолат” СДП иқтисодий ўсиш ва 

инвестицияларни қўллаб-қувватлаган 
ҳолда, уларнинг ижтимоий самарадор-
лигига ҳам алоҳида эътибор қаратиш 
зарур, деб ҳисоблайди.

Яъни, янги лойиҳалар:
– ёшларни иш билан таъминлаши;
– касб-ҳунар ўрганиш имкониятла-

рини кенгайтириши;
– хотин-қизлар бандлигини оши-

риши;
– ҳудудлар ўртасидаги имконият-

лар тафовутини қисқартириши;
– замонавий таълим ва тиббий хиз-

матлар сифатини яхшилаши;
– кичик бизнес ва тадбиркорлик учун 

янги имкониятлар яратиши;
– аҳоли турмуш фаровонлигини 

оширишга хизмат қилиши лозим.
Шунда стратегик шерикликнинг 

самараси фақат статистик кўрсат-
кичларда эмас, балки оддий инсонлар-
нинг ҳаётида ҳам намоён бўлади.  

МИЛЛИЙ ҚАДРИЯТ ВА ЗАМОНАВИЙ 
ТАРАҚҚИЁТ УЙҒУНЛИГИ

Ташриф доирасида маданий-гума-
нитар алоқаларни янада ривожланти-
риш, 2027 йилни “Маданият ва ўзаро 
алмашинувлар йили” сифатида ўтка-
зиш бўйича келишувга эришилгани ҳам 
алоҳида аҳамиятга эга.

Биз замонавий технология ва иннова-
цияларни ўзлаштирар эканмиз, миллий 
ўзлигимиз, тарихий хотирамиз ва маъ-
навий қадриятларимизни асрашимиз за-
рур.

Корея тажрибаси шуни кўрсатадики, 
жадал иқтисодий ва технологик та-
раққиёт миллий маданият ва таълимга 
эътибор билан уйғунлашганда янада 
барқарор натижа беради.

Ўзбекистондаги корейс диаспораси 
эса икки халқ ўртасидаги дўстлик ва 

ЯНГИ ТЕХНОЛОГИК ЯНГИ ТЕХНОЛОГИК 
ТАРАііИЁТ  САРИ ТАРАііИЁТ  САРИ 
МУµИМ іАДАММУµИМ іАДАМ

НУКУСДА ТИББИЙ ХИЗМАТ 
СИФАТИ ЎРГАНИЛДИ

Ишчи гуруҳ Қорақалпоғистон 
Республикасида аҳолига кўр-

сатилаётган тиббий хизмат сифатига 
алоҳида эътибор қаратди.

Улар Нукус шаҳридаги У.Халмуратова 
номидаги Республика кўп тармоқли тиб-
биёт марказида бўлишди.

Ўрганиш давомида марказнинг мав-
жуд имкониятлари, беморлар учун яра-
тилган шароитлар, тиббий хизмат кўрса-
тиш жараёни ҳамда шифокор ва тиббиёт 
ходимларининг меҳнат шароитлари би-
лан яқиндан танишилди. 

– Биз учун шифокорларнинг фикрини 
бевосита эшитиш, айниқса, муҳим, – 
дейди Озода Парпибоева, – Очиқ му-
лоқот чоғида уларнинг кундалик фа-
олиятида учраётган масалалар, бе-
морларга кўрсатилаётган тиббий 
хизмат сифатини янада оширишга 
доир таклиф ва мулоҳазаларини тинг
ладик. Шу билан бирга, беморларнинг 
соғлиқларини тиклаш учун имконият-
ларни янада кенгайтириш, тиббиёт 
ходимларининг самарали меҳнат қи-
лиши учун зарур шароитларни яратиш 
масалалари юзасидан атрофлича фикр 
алмашдик. Зеро, сифатли ва аҳоли 
учун қулай тиббий хизматни таъмин-
лаш – инсон қадрини улуғлаш ва ижти-
моий адолатни қарор топтиришнинг 
муҳим шартидир.

Ишчи гуруҳнинг кейинги манзили Ну-
кус шаҳридаги Ижтимоий ҳимоя миллий 
агентлиги бўлди.

Маълумотларга кўра, шаҳардаги 
71 та маҳаллада 350 минг 392 нафар 
аҳоли истиқомат қилади. Уларнинг 48 
минг 520 нафари ижтимоий ҳимояга 
муҳтож. Бу рақамлар ҳар бир инсон-
нинг эҳтиёжини ўрганиш, унга зарур 
ёрдамни ўз вақтида етказиш қанчалик 
катта масъулият эканини кўрсатади.

Соҳа ходимлари билан мулоқотда 
оғир вазиятга тушиб қолган оилалар, 
ногиронлиги бўлган шахслар, ёлғиз 
кексалар, етим ва ота-она қарамоғи-
дан маҳрум бўлган болалар, шунинг­
дек, тазйиқ ва зўравонликдан жабр-
ланган хотин-қизларни қўллаб-қув-

ватлаш борасидаги ишлар муҳокама 
қилинди.

Қайд этилганидек, “Саховат ва кў-
мак” жамғармаси маблағлари ҳисоби-
дан 2025 йил ҳамда 2026 йилнинг ўтган 
даврида 1 928 нафар ижтимоий ҳимояга 
муҳтож фуқарога 6 миллиард 421 мил-
лион сўмдан ортиқ ёрдам берилган.

Бу жараёнда инсонларнинг муш-
кули қанчалик енгиллашаётгани, му-
рожаатлар қандай кўриб чиқилаётгани 
ва аниқланган муаммолар қай тарзда 
ҳал этилаётгани муҳим. Шу боис маз-
кур йўналишда ҳам соҳа ходимларининг 
фикр ва таклифлари тингланди. Хизмат-
лар сифатини ошириш ва мавжуд муам-
моларни бартараф этиш йўллари юза-
сидан фикр алмашилди.

Ижтимоий ҳимояда муаммони 
аниқлашдан бошлаб, эҳтиёжни ўрга-
ниш, манзилли хизмат кўрсатиш ва на-
тижани кузатиб боришгача бўлган ҳар 

бир босқич муҳим ва бу бугуннинг та-
лаби. Зотан, фуқарога кўрсатилган ёр-
дам унинг ҳаётида ижобий ўзгаришга 
хизмат қилиши, қийин вазиятдан чиқи-
шига таянч бўлиши керак.

БОҒЧАЛАРДА БОЛАЛАРГА 
ҚУЛАЙ ШАРОИТ ЯРАТИШ – 

АСОСИЙ МАСАЛА
Ишчи гуруҳ Нукус шаҳридаги 2- ва 

47-сонли мактабгача таълим ташкилот-
ларида болалар учун яратилган шароит-
лар ҳамда таълим-тарбия жараёни би-
лан ҳам танишди.

Мазкур муассасаларнинг моддий-тех-
ник базаси, хоналарнинг жиҳозланиши, 
тарбияланувчилар учун қулай ва хавф-
сиз муҳитни таъминлашга қаратилган 
ишлар ҳам кун тартибидаги асосий ма-
салалардан бири бўлди.

2-сонли мактабгача таълим ташки-
лоти 120 ўринга мўлжалланган. 240 

ўринга мўлжалланган 47-сонли мактаб­
гача таълим ташкилотида эса айни 
пайтда 217 нафар бола тарбиялан-
моқда. Бу ерда ҳам муассаса фаолияти, 
таълим-тарбия жараёнининг ташкил 
этилиши ва тарбияланувчилар учун яра-
тилган қулайликлар кўздан кечирилди.

Жойлардаги ҳолатни бевосита ўрга-
ниш ва муассасалар эҳтиёжларини таҳ-
лил қилиш орқали мавжуд муаммоларга 
амалий ечимлар таклиф этилди.

КЕГЕЙЛИДА АҲОЛИ БАНДЛИГИ 
ВА ДАРОМАДИНИ ОШИРИШ 

БЎЙИЧА ҚАНДАЙ АМАЛИЙ 
ИШЛАР БОР?

Ишчи гуруҳ аъзолари Кегейли тума-
нидаги “Маданият” маҳалла фуқаролар 
йиғини фаолияти билан танишиб, аҳоли 
бандлигини таъминлаш, камбағалликни 
қисқартириш ҳамда оилалар дарома-
дини ошириш борасида қандай амалий 

манзилда , манзилда , 
масалада масалада µар  бирµар  бир

ишлар олиб борилаётгани билан қи-
зиқди.

Ушбу маҳаллада 4 131 нафар аҳоли 
яшайди. Ҳудудда битта умумтаълим 
мактаби, иккита давлат ва иккита хусу-
сий мактабгача таълим ташкилоти бор. 
Айни пайтда маҳалладаги 70 та оила 
камбағал оилалар рўйхатига киритил-
ган. Маҳаллада ишсиз фуқаролар сони 
143 нафарни ташкил этади. 

Маҳалланинг асосий иқтисодий 
драйвери хизмат кўрсатиш соҳаси ҳи-
собланади. Давлатимиз раҳбари раис-
лигида жорий йилнинг 3 сентябрь куни 
ўтказилган видеоселектор йиғилишида 
белгиланган вазифалар ижросини таъ-
минлаш мақсадида туманда махсус 
штаб ташкил этилган. Штаб томони-
дан аҳоли билан манзилли ишлаш, 
эҳтиёжманд оилаларни қўллаб-қув-
ватлаш ва янги даромад манбаларини 
яратишга қаратилган чоралар амалга 
оширилмоқда.

Хусусан, тизимли ишлаш натижасида 
маҳалладаги 9 нафар фуқарога 105 
миллион сўмлик иш қуроллари, шунинг­
дек, маҳалла банкири кўмагида чорва-
чилик билан шуғулланиш ва гўзаллик 
салонлари ташкил этиш истагини бил-
дирган 3 нафар фуқарога 130 миллион 
сўм миқдорида имтиёзли кредитлар 
ажратилишига амалий кўмак берилган.

Ўрганиш давомида маҳалладаги 
ижтимоий инфратузилма ҳолатига ҳам 
алоҳида эътибор қаратилди. Масалан, 
ҳудуддаги эскирган болалар майдонча-
сини таъмирлаш ва хавфсиз, замонавий 
дам олиш масканига айлантириш юза-
сидан туман мутасаддилари билан ҳам-
корликда тегишли чора-тадбирлар ре-
жаси ишлаб чиқилди.

Озода Парпибоева бошчилигидаги 

ишчи гуруҳнинг Нукус шаҳридаги ўрга-
нишлари “Наврўз” маҳалласида давом 
этди.

Ўрганиш давомида ишчи гуруҳ аъзо-
лари маҳалла аҳолиси билан очиқ ва 
самимий мулоқот қилди. Суҳбатларда 
фуқароларнинг кундалик ҳаёти, уларни 
ўйлантираётган муаммолар, таклиф ва 
мулоҳазаларга алоҳида эътибор қара-
тилди.

Мулоқот чоғида мамлакатимизда ин-
сон қадрини улуғлаш, аҳоли фаровон-
лигини ошириш, айниқса, ёшларни қўл-
лаб-қувватлаш ва улар учун муносиб 
имкониятлар яратиш борасида амалга 
оширилаётган ишлар хусусида ҳам 
фикр алмашилди.

Маҳалла аҳолиси юртимиздаги 
тинчлик ва осойишталик, яратилаёт-
ган шарт-шароитлар одамларнинг эр-
кин меҳнат қилиши, фарзандларини 
муносиб тарбиялаши ҳамда келажакка 
ишонч билан қараши учун муҳим аҳа-
мият касб этаётганини таъкидлади.

Шу билан бирга, маҳалладаги мав-
жуд муаммолар ва аҳолини ўйлантира-
ётган масалалар ҳам атрофлича ўрга-
нилди. Фуқаролар томонидан билдирил-
ган таклиф ва ташаббуслар юзасидан 
фикр алмашилиб, уларни ҳал этиш им-
кониятлари муҳокама қилинди.

Бундай очиқ мулоқотлар аҳолини қий-
наётган муаммоларни бевосита жойида 
ўрганиш, уларнинг таклифларини эши-
тиш ва амалий ечимлар белгилашда 
муҳим аҳамият касб этади.

Ишчи гуруҳнинг Қорақалпоғистон 
Республикасидаги ўрганишлари давом 
этмоқда.

“Адолат” СДП матбуот хизмати

““ТАШАББУСЛИ БЮДЖЕТТАШАББУСЛИ БЮДЖЕТ””  
Deputat va saylovchiDeputat va saylovchi

ДЕПУТАТЛАР ДЕПУТАТЛАР 
ЭЪТИБОРИДАЭЪТИБОРИДА

Олий Мажлис Қонунчилик палатаси де-
путати, “Адолат” СДП фракцияси аъзоси 
Тоҳир Полвоновнинг Хоразм вилоятидаги 
ўрганишлари Янгиариқ туманидаги таълим 
ва тиббиёт масканларидан бошланди. Ху-
сусан, тумандаги 11-сон ихтисослаштирил-
ган мактабнинг ҳолати, таълим сифати ўр-
ганилди.

Ўқитувчи ва ўқувчилар билан ёшлар са-
лоҳиятини рўёбга чиқариш юзасидан му-
лоқот қилинди. Шу билан бирга, аҳоли са-
ломатлигини муҳофаза қилиш, айниқса, она 
ва бола соғлиғини асраш мақсадида туман 
тиббиёт бирлашмасида яратилган шарт-ша-
роитлар, чақалоқлар реанимацияси бўлими 
фаолияти ва замонавий тиббий жиҳозлар 
билан таъминланганлик даражасига эъти-
бор қаратилди.

Сўнгги йилларда соғлиқни сақлаш тизи-
мидаги ислоҳотлар натижасида беморларга 
ўз вақтида ва сифатли хизмат кўрсатиш учун 
яратилган бундай имкониятлар бевосита ин-
сон қадрини улуғлашга хизмат қилаётгани 
алоҳида эътироф этилди.

Ижтимоий соҳадаги ислоҳотлар билан бир 
қаторда, ҳудудда тадбиркорликни ривожлан-
тириш ва аҳоли бандлигини таъминлаш бо-
расидаги ишлар ҳам эътибордан четда қол-
мади. Жумладан, фаолият бошлаганига эн-
дигина 4 ой бўлганига қарамай, бугунги кунда 
22 турдаги маҳсулот –  суюқ совун, шампунь 

Олий Мажлис Қонунчилик палатаси депутати, 
“Адолат” СДП фракцияси аъзоси Нодира Рашидова 
Тахиатош туманидаги “Жайҳун” маҳалласида маҳалла фа-
оллари ҳамда аҳоли вакиллари билан учрашди.

Мулоқот давомида маҳалладаги муаммолар, фуқаро-
ларни қийнаётган ижтимоий масалалар, аҳоли учун яра-
тилган шароитларни янада яхшилаш ҳамда ҳудудни обод 
ва фаровон қилиш юзасидан билдирилган таклифлар 
муҳокама қилинди.

Шунингдек, Президентимиз раислигида 2026 йил 16 
июль куни “Маҳаллаларга янги муҳит олиб кириш” мавзу-
сида ўтказилган видеоселектор йиғилишида белгиланган 
вазифаларнинг маҳалла даражасидаги ижроси, аҳоли би-
лан ишлашнинг самарали усулларини йўлга қўйиш ҳамда 
мавжуд имкониятлардан оқилона фойдаланиш масалала-
рига алоҳида эътибор қаратилди.

Аҳоли томонидан билдирилган мурожаат ва таклифлар 
депутат томонидан тингланиб, ҳар бир масалани тегишли 

тартибда ўрганиш, масъул ташкилотлар билан ҳамкорликда 
амалий ечим топиш бўйича зарур чоралар белгиланди.

Шунингдек, депутат Тўрткўл туманидаги “Барака” текс­
тил корхонаси фаолияти билан ҳам танишди.

Ўрганиш давомида тадбиркорнинг фаолияти, ишлаб 
чиқариш жараёнлари, текстил маҳсулотларини тайёрлаш 
босқичлари ҳамда корхонада яратилган иш ўринлари кўз-
дан кечирилди.

Депутат Тўрткўл туманида барпо этилаётган 120 
ўринли янги мактабгача таълим ташкилотида ҳам бўлиб, 
қурилиш жараёни ва яратилаётган шароитларни кўздан 
кечирди. Қурувчилар билан мулоқотда объектнинг си-
фат ва хавфсизлик стандартларига тўлиқ жавоб бериши 
алоҳида эътиборга олинди.

Янги боғча фойдаланишга топширилиши билан ҳу-
дудда мактабгача таълим қамрови кенгаяди ҳамда 
жажжи болажонларимиз учун барча замонавий шаро-
итлар яратилади.

Ёмғирли кунларда лой, сара-
тонда тупроқ кечиб, йўл азобини 
чеккан Мирзаобод туманининг 
“Оқолтин” маҳалласи аҳли учун 
узоқ кутилган хушхабар эшик 
қоқди. Депутат ташаббуси ҳамда 
давлатимиз раҳбари томонидан 
яратиб берилган янги молиявий 
механизм сабаб, ҳудуддаги энг 
серқатнов кўчаларга тез орада 
замонавий асфальт қопламаси 
ётқизиладиган бўлди.

Маълумки, “Ташаббусли бюд-
жет” жараёнларида ғолиб бўл-
маган, лекин ҳудуд учун ўта дол-
зарб саналган лойиҳаларни мо-
лиялаштириш бўйича янги тизим 
йўлга қўйилган. Унга кўра, Олий 
Мажлис Қонунчилик палатаси 
депутатларига бир йилда икки 
мавсум БҲМнинг 8 минг бара-
вари миқдоридаги маблағни ай-
нан шундай муаммоли ва ҳаётий 
лойиҳаларга йўналтириш вако-
лати берилган.

Олий Мажлис Қонунчилик 
палатаси депутати, “Адолат” 
СДП фракцияси аъзоси Нодира 
Жанибекова ушбу имкониятдан 
фойдаланиб, ўз сайлов округига 
кирувчи “Оқолтин” маҳалласи 
аҳолисини кўп йилдан буён қий-
наб келаётган масалага барҳам 
берди.

Бугунги кунда 3,5 мингга яқин 
аҳоли истиқомат қилувчи, 622 та 
хонадон ва 23 та кўчадан ибо-
рат ушбу ҳудудга депутатлик ва-
колати доирасида 1 миллиард 
647 миллион 910 минг сўм маб­
лағ ажратилди. Бунинг эвазига 
маҳалланинг энг серқатнов са-
налган "Соҳил бўйи" кўчасининг 
1 700 метри, "Буюк Турон" кўчаси-
нинг 400 метри, "Муаззам" кўча-
сининг 380 метри ҳамда "Соҳил 
бўйи-2" кўчасининг 200 метри – 
жами 2 680 метр асфальтланади-
ган бўлди.

ва тозаланган ичимлик суви ишлаб чиқара-
ётган "Xorazm Chista Lyuks" МЧЖ фаоли-
яти билан танишилди.

Корхона раҳбари Шерзод Атажановнинг 
таъкидлашича, ҳозирда 30 нафарга яқин 
маҳаллий аҳоли доимий иш ўрнига эга бўл-
ган бу масканда йил якунига қадар ишлаб 
чиқариш қувватини янада кенгайтириш ва 
янги иш ўринлари яратиш мақсад қилин-
ган.

Бу каби ташаббуслар туман иқтисоди-
ётини мустаҳкамлаш, маҳаллий ишлаб 
чиқаришни қўллаб-қувватлаш ва одамлар-
нинг турмуш фаровонлигини оширишда 
муҳим аҳамият касб этади. Албатта, ҳудуд-
лардаги ҳар қандай ўзгариш ва янгиланиш­
ларнинг асл баҳосини халқ беради, шу 
боис ўрганишлар доирасида Янгиариқ ту-
манидаги сайловчилар билан юзма-юз му-
лоқот ташкил этилиб, уларнинг мурожаат-
лари тингланди.

Фуқаролар томонидан кўтарилган 
бандлик, ижтимоий ҳимоя ва бошқа дол-
зарб масалалар атрофлича таҳлил қи-
линиб, уларни қонуний тартибда ижобий 
ҳал этиш юзасидан мутасадди ташкилот-
лар билан ҳамкорликда аниқ чоралар 
белгиланди.

"Адолат" СДП вилоятлар 
кенгашлари матбуот хизмати 

хабарлари асосида тайёрланди

ФУҚАРО МУРОЖААТИГА 
АМАЛИЙ ЕЧИМ

“Адолат” СДПнинг “Муаммо билан юзма-юз” лойиҳаси 
доирасида аҳоли мурожаатларини жойига чиққан ҳолда 
ўрганиш, мавжуд муаммоларга қонуний ва амалий ечим 
топишга қаратилган ишлар изчил давом этмоқда.

Навбатдаги амалий кўмак Хоразм вилоятининг Тупроққалъа тума-
нида кўрсатилди.
Халқ депутатлари туман Кенгаши депутати Собиржон Аллаяров та-

шаббуси билан тумандаги “Яккачиқир” МФЙда яшовчи, I гуруҳ ноги-
ронлиги бўлган ва ижтимоий реестрга киритилган Зафарбек Махсу-
довга ногиронлик аравачаси топширилди.
Фуқаронинг туман “Инсон” ижтимоий хизматлар марказига қилган 

мурожаати депутат томонидан назоратга олиниб, мутасадди ташки-
лотлар билан ҳамкорликда қисқа муддатда ижобий ҳал этилди.

Фуқаролар мурожаатларига эътиборли муносабатда бўлиш, улар-
нинг қонуний ҳуқуқ ва манфаатларини ҳимоя қилиш, муаммоларни 
бевосита жойига чиққан ҳолда ўрганиб, аниқ натижага эришиш — 
“Адолат” СДП депутатлари ва фаоллари ишининг муҳим йўналишла-
ридан биридир.
Зеро, ҳар бир мурожаат ортида инсон тақдири ва унинг ҳаётий 

эҳтиёжи туради. Муаммоларни қоғозда эмас, амалда ҳал этишга қара-
тилган бундай ишлар халқ билан яқин мулоқотни мустаҳкамлаш, аҳо-
лининг партия ва депутатларга бўлган ишончини ошириш ҳамда ин-
сон манфаатларини таъминлашга хизмат қилади.

Хоразм вилоят кенгаши матбуот хизмати

Халқ депутатлари Самарқанд вилоят Кенгаши депутати 
Нилуфар Жаъфарова Ургут тумани “Гулистон” МФЙ ҳуду-
дида жойлашган 3-сон умумтаълим мактабида бўлиб, таъ-
лим муассасасидаги мавжуд шарт-шароитлар ва муаммо-
ларни ўрганди.

Ўрганишлар давомида мактабнинг, сув таъминоти ҳолати атрофлича 
кўриб чиқилди. Шунингдек, таълим муассасасининг моддий-техник ба-
заси, ўқувчилар учун яратилган шароитлар ҳамда мавжуд муаммолар 
юзасидан мактаб масъуллари билан фикр алмашилди.
Мазкур мактаб 930 нафар ўқувчига мўлжалланган бўлса-да, бугунги 

кунда унда 1450 нафар ўқувчи таҳсил олаётгани таълим муассасасига бўл-
ган эҳтиёж ва юкламанинг нақадар юқори эканини кўрсатади.

Ўрганиш жараёнида мактаб 
ҳудудида 1964 йилда қурилган 
иккита ўқув биноси мавжудлиги, 
мазкур бинолар бугунги кунга ке-
либ фойдаланиш учун яроқсиз ҳо-
латга келиб қолгани аниқланди.
Мактаб раҳбарияти ушбу би-

ноларни қайта реконструкция 
қилиш масаласида депутатга 
мурожаат қилиб, амалий ёрдам 
сўради.
Мазкур мурожаат депутат то-

монидан назоратга олиниб, мав-
жуд муаммони ижобий ҳал этиш 
мақсадида тегишли ташкилот-
ларга депутатлик сўровлари юбо-
рилди. Унда мактаб ҳудудидаги 

яроқсиз ўқув биноларини замонавий талаблар асосида қайта реконструк-
ция қилиш ва улардан самарали фойдаланиш имкониятларини яратиш 
юзасидан амалий ёрдам кўрсатиш сўралган.
Мактаб директорининг таъкидлашича, ушбу бинолар реконструкция 

қилиниб, фойдаланишга топширилса, таълим муассасасида ўқув жара-
ёнини бир сменада ташкил этиш имконияти пайдо бўлади. Бу эса, ай-
ниқса, қиш мавсумида узоқ ҳудудлардан қатнаб таҳсил оладиган ўқувчи-
лар учун катта қулайлик яратади.
Нилуфар Жаъфарова ушбу муаммога ечим топишни ўз зиммасига 

олди. Депутатнинг жойлардаги ўрганишлари ва аҳоли ҳамда ижтимоий 
соҳа вакилларининг мурожаатларини амалий ечимга йўналтириши де-
путатлик назоратининг ҳаётий ва халқчил мазмунини намоён этмоқда.

Самарқанд вилоят кенгаши матбуот хизмати

Муаммо билан юзма-юзМуаммо билан юзма-юз

ТАЪЛИМ СИФАТИ — 
МУНОСИБ ШАРОИТДАН 
БОШЛАНАДИ



t.me/Gazeta_Adolat4 adolat24.uz/
2026-YIL 

18-SENTYABR
№ 37 (1605)44

ЎН ЙИЛ АВВАЛ: 
ТОР ЙЎЛАК

2015-2016 йилларда республика 
олий таълим муассасаларида жами 
268 мингга яқин талаба таҳсил оларди. 
Аҳолиси зич Наманганда минглаб би-
тирувчилар учун танлов чекланган, 
олийгоҳга кирмаган ёшнинг йўли кўп 
ҳолларда тасодифий иш ёки меҳнат 
миграциясига бориб тақаларди. Ёш­
ларнинг қаерда яшаши, қандай касбга 
қизиқиши ва қандай кўмакка муҳтож-
лигини маҳалла кесимида аниқлайди-
ган манзилли механизм ҳам етарлича 
шаклланмаган эди. Шу боис имко-
ният кўпроқ Тошкент ёки хориж билан 
боғланарди.

БУРИЛИШ НУҚТАСИ: 
СИЁСАТ ҲУЖЖАТДАН 

АМАЛИЁТГА ЎТДИ
2016 йилда қабул қилинган “Ёшларга 

оид давлат сиёсати тўғрисида”ги қонун, 
кейинчалик Ёшлар ишлари агентлиги-
нинг ташкил этилиши ва бошқа қатор қа-
рорлар тизимли ёндашувни кучайтирди. 
Энг сезиларли механизмлардан бири – 
“Ёшлар дафтари”. Вазирлар Маҳкама-
сининг 2022 йил 7 июндаги 312-сонли 
қарори ва 2026 йил февралидаги та-
комиллаштиришлар ёшларни умумий 
рақам эмас, аниқ манзил ва эҳтиёж си-
фатида кўришга хизмат қилди. 2026 
йилнинг саккиз ойида Наманганда 407 
нафар ёш “Ёшлар дафтари”га кирити-
либ, 312 нафарига, яъни 77 фоизига 
амалий кўмак кўрсатилди. Жамғар-
мада 44 миллиард 466,1 миллион сўм 
маблағ шакллантирилди.

ТАЪЛИМ: 
ЭШИК КЕНГАЙДИ, 

СИФАТ ТАЛАБИ ОРТДИ
Республикада олий таълимдаги 

талабалар сони 2015 йилдаги 268 
минг нафардан 2023 йилга келиб, 
1 миллион 314 минг нафарга етди, 
2025/2026 ўқув йили бошида эса 
1 миллион 600 минг нафардан ошди. 
Наманган вилоятида 9 та олий таъ-
лим муассасасида 91 минг нафар та-
лаба таҳсил олмоқда. 2020 йилда би-

тирувчилар сони 1,59 баробар ошган 
шароитда ОТМга кирганлар сони 2,02 
баробарга кўпайиб, Наманган бу кўр-
саткич бўйича 4 поғона юқорилади. 
2024 йилда 29 минг 42 нафар битирув-
чининг 1 минг 157 нафари асосий қа-
булдан олдиноқ мамлакатимиз ва хо-
риждаги нуфузли ОТМларга қабул қи-
линди; 1 минг 287 нафари IELTS, 891 
нафари миллий сертификат соҳиби 
бўлди. 2025 йилда республикада 438 
минг 869 битирувчининг 113 минг 176 
нафари, яъни 25,8 фоизи давлат ОТМ-
ларига қабул қилинди. Президент, 
ижод, “Темурбеклар мактаби” ва ихти-
сослаштирилган мактаблар ҳам иқти-
дорли ўқувчилар учун янги ривожла-
ниш траекториясини яратди.

КАСБИЙ ТАЪЛИМ: 
ДИПЛОМДАН 

МЕҲНАТ БОЗОРИГАЧА
Наманганда 53 та давлат ва 3 та 

нодавлат техникум фаолият юритади. 
49 та техникум фаолияти қайта йўлга 
қўйилди, 4 та мономарказга техникум 
мақоми берилди. Меҳнат бозори та-
лаби асосида эҳтиёж камайган 9 та 
касбни тугатиш ва 80 та янги касбни 
очиш таклиф қилинди. 42 та техни-
кумда 42 та касб бўйича 7 минг 428 на-
фар ўқувчи дуал таълимда таҳсил ол-
моқда. Шунингдек, 27 та техникумда 
немис, корейс ва япон тиллари бўйича 
51 та гуруҳ ташкил қилиниб, 884 нафар 
ўқувчи ва ишсиз фуқаро жалб этилди. 
Бу касбий таълимни ҳам ички, ҳам 
ташқи меҳнат бозорига яқинлаштир-
моқда.

РАҚАМЛИ ИМКОНИЯТ: 
НАМАНГАН IT-ХАРИТАЛАРГА 

КИРДИ
Вилоятда IT-парк филиали, ОТМ-

ларда икки инкубация маркази ва он-
лайн таълим имкониятлари шакл-
ланди. 2026 йил 23 июнида Янги На-
манганда IT-парк қурилишига тамал 
тоши қўйилди. 117 миллион доллар-
лик дастур доирасида қарийб 18 минг 
квадрат метрлик мажмуа барпо эти-
либ, 2 мингга яқин юқори даромадли 

иш ўрни яратиш, IT хизматлари ҳаж-
мини йилига 500 миллиард сўмга, экс-
портни 30 миллион долларга етказиш 
режалаштирилган. 2026 йилнинг сак-
киз ойида “Ibrat Academy” орқали 240 
минг 884 нафар ёш хорижий тил ўрга-
ниб, 62 минг 246 нафари сертификат 
олди. “UzChess”дан 64 минг 255, “Му-
толаа”дан 225 минг 586, “Устоз AI”дан 
95 минг 21, “Қизлар академияси”дан 83 
минг 515 нафар ёш фойдаланмоқда. 
Бу имкониятлар маҳаллий ёшлар учун 
масофавий ишлаш ва экспортбоп кў-
никмаларни эгаллаш йўлини кенгай-
тирмоқда.

ТАДБИРКОРЛИК ВА БАНДЛИК: 
ЁРДАМ ЭМАС, КАПИТАЛ

“Ёшлар дафтари”га киритилган иш-
сиз ёшга тадбиркорлик учун асбоб-ус­
куна харидига 7 миллион сўмгача, хо-
тин-қизларга 10 миллион сўмгача суб-
сидия, дастлабки уч ой ижара тўлови, 
иссиқхона ва курс харажатларининг 70 
фоизини қоплаш каби механизмлар 
ишламоқда. Республикада 2024 йилда 
180 минг ёшга 345 миллиард сўмлик 
ёрдам кўрсатилиб, ишсиз ёшлар сони 
2 карра камайди, ишсизликдан холи 
маҳаллалар 1 минг 889 тага етди. 
Сўнгги етти йилда вилоят иқтисодиёти 
2 баробар, экспорт 3 карра ўсди, 65 
триллион сўмлик инвестициялар ҳи-
собига 600 мингта иш ўрни яратилди. 
2025–2029 йилларда 68 триллион 300 
миллиард сўмлик 6 минг 831 та ҳуду-
дий лойиҳа орқали 165 минг 800 нафар 
аҳоли бандлигини таъминлаш белги-
ланган. 820,8 гектарда 72 та кичик са-
ноат зонаси, жумладан, 18 та ёшлар 
саноат ва тадбиркорлик зонаси таш-
кил этилган; 1 минг 282 субъектнинг 
1 минг 63 таси ишга тушиб, 60 мингга 
яқин янги иш ўрни яратилган.

МАЗМУНЛИ БЎШ ВАҚТ ВА 
СПОРТ: 

ОММАВИЙЛИКДАН НАТИЖАГА
2026 йилнинг саккиз ойида вило-

ятда 28 минг 199 та маданий-маъри-
фий тадбир, танлов ва мусобақага 
630 минг 675 нафардан ортиқ ёш жалб 
этилди. Ватанпарварлик ва ҳуқуқий са-
водхонлик йўналишида 1 минг 75 та 
тадбир ва лойиҳа 3 минг 490 нафар 
ёшни қамраб олди. 679 та мактабдаги 3 
минг 835 та гуруҳда 73 минг 467 нафар 
ўқувчи спорт билан шуғулланмоқда. 19 
та спорт муассасасидаги 164 та пара-
лимпия гуруҳида 870 нафар спортчига 
100 нафар тренер, 12 та спорт макта-

бидаги 24 та адаптив гуруҳда 168 на-
фар спортчи 14 нафар тренер етак-
чилигида машғулотлар олиб борил-
моқда. Мусобақалар орқали 2 минг 
556 нафардан ортиқ иқтидорли 
ёш сараланди. 2026 йилнинг сак-
киз ойида республика чемпионат ва 
кубокларида наманганликлар 477 та 
олтин, 492 та кумуш, 784 та бронза; 
жаҳон чемпионат ва кубокларида 
8 та олтин, 6 та кумуш, 14 та бронза; 
бошқа халқаро мусобақаларда 29 та 
олтин, 21 та кумуш ва 29 та бронза 
медал қўлга киритди. 

ЯНГИ БОСҚИЧ: 
МУАММОНИ “СЕЗИШ”ДАН УНИ 

ЎРГАНИШГА
Наманган давлат университети ҳу-

зурида “Ёшлар муаммоларини ўрга-
ниш ва таҳлил қилиш маркази”нинг 
ташкил этилиши муҳим қадамдир. 
Марказ ҳудудлардаги реал муаммо-
ларни илмий методлар билан ўрга-
ниб, далилга асосланган таклифлар 
тайёрлашни кўзда тутади. Энди фақат 
қамров эмас, натижа ҳам ўлчаниши 
керак: кредит олган ёшнинг бизнеси 
қанча яшади, курс битирувчиси ишга 
жойлашдими, сертификат олган ўқувчи 
кейинги босқичга ўтдими, чекка ҳудуд 
ёшлари имкониятдан қай даражада 
фойдаланди?

РАҚАМЛАР ОРТИДАГИ 
ТАҚДИРЛАР

Ўн йилликнинг энг катта ўзгариши 
фақат бино, кредит ёки статистикада 
эмас, ёшларнинг ўзи ҳақидаги та-
саввурида намоён бўлмоқда. Бугун у 
субсидия олган тадбиркор, грант ют-
ган талаба, хорижий буюртмачи билан 
ишлайдиган дастурчи, дуал таълимда 
тажриба тўплаётган мутахассис ёки 
мамлакат шарафини ҳимоя қилаётган 
спортчи бўлиши мумкин. Албатта, си-
фатли ва барқарор иш ўринлари, олий 
таълим сифати, кредит ва субсидия-
ларнинг узоқ муддатли самараси, ах-
борот етказиш ва ҳудудлар ўртасидаги 
имконият тафовути каби масалалар  
ҳамон кун тартибида қолмоқда. Аммо 
асосий савол энди “Имконият борми?” 
эмас, “Яратилган имкониятдан ким ва 
қанчалик самарали фойдаланяпти?” 
деган босқичга ўтди. Наманган ёшлари 
учун ўтган ўн йиллик ваъдалардан ша-
роитларга ўтиш даври бўлди; кейинги 
вазифа эса шу шароитларни ҳар бир 
маҳалла ва ҳар бир ёш учун реал на-
тижага айлантиришдир.

Yagona Vatan, yagona xalq bo‘lib, Yagona Vatan, yagona xalq bo‘lib, 
yangi hayot va kelajak yaratamiz!yangi hayot va kelajak yaratamiz!

ИМКОНИЯТЛАР ИМКОНИЯТЛАР 
ДОИРАСИ ДОИРАСИ 
КЕНГАЙМОҚДА КЕНГАЙМОҚДА 

Наримон ДЕҲҚОНОВ,
Наманган давлат университети профессори, 
сиёсий фанлар доктори, 
халқ депутатлари Наманган вилояти 
Кенгаши депутати

Вилоятдаги ижтимоий-иқтисодий ўзгаришларнинг 
ҳақиқий ўлчови фақат статистика жадвалларида эмас, 
балки оддий бир саволга жавобда намоён бўлади: Бугун 
мактабни битираётган наманганлик йигит ёки қиз 
олдида қандай йўллар бор? 

Ўн йил аввал бу саволга жавоб анча қисқа эди. Бу-
гун эса таълим, касб, тадбиркорлик, рақамли иқтисо-
диёт ва спорт соҳаларида танловлар кўпайди. Бу, ай-
ниқса, 3 миллион 200 минг аҳолиси бор, шундан 14-30 
ёшлилар 756 минг нафарни ташкил этадиган Наман-
ган учун стратегик аҳамиятга эга.

Дарҳақиқат, мустақилликни 
асраш, иқтисодиётни ривож
лантириш, самарали ташқи 
ва ички сиёсатни йўлга қўйиш 
борасида амалга оширила-
ётган ислоҳотларимиз зами-
рида халқимизнинг тинчлиги 
ва осойишталиги, фаровон 
турмуш тарзини таъминлаш-
дек эзгу мақсад мужассам. Ай-
ниқса, сўнгги йилларда “Инсон 
қадри учун!” деган ғоя давлат 
сиёсатининг марказига олиб 
чиқилди. “Халқ давлат идора-
ларига эмас, давлат идоралари 
халқимизга хизмат қилиши ке-
рак” деган тамойил асосида ин-
сон манфаатлари ва унинг фа-
ровонлиги устувор вазифа си-
фатида белгиланди. 
Бугун катта авлод болалиги, ўқувчилик ва талабалик йиллари пахта 

эгатларида ўтганини, қишлоқ жойлардаги аҳоли, айниқса, хотин-қизла-
римизнинг турмуш тарзи фақат пахта яккаҳокимлиги билан боғланиб 
қолганини афсус билан эслайди. Энг ачинарлиси, мажбурий меҳнатга 
ёш болаларнинг ҳам жалб этилгани оғриқли ҳақиқат эди. Ёки “прописка” 
масаласини оладиган бўлсак, Ўзбекистон фуқароси бўла туриб, ўз Вата-
нида ҳадик ва эрксиз яшаш ҳеч қайси инсоний ва ҳуқуқий мезонга тўғри 
келмасди. Валюта конвертациясига қўйилган чекловлар эса мамлакати-
мизни иқтисодий қарамликда ушлаб турувчи асосий ғовлардан бири эди.
Давлатимиз раҳбари 35 йил давомида амалга оширилган ишлар кўла-

мига баҳо берар экан, тарих учун қисқа бўлган бу давр ўз мазмун-моҳи-
яти билан асрий аҳамиятга эга эканига алоҳида урғу берди. Бу –  шунчаки 
сиёсий баҳо эмас, балки миллатнинг ўз босиб ўтган йўли ва келажак мақ-
садларини аниқ англашини кўрсатувчи ички кўзгудир. Зеро, ҳар қандай 
мамлакатнинг куч-қудрати фақат ер ости бойликлари ёки ялпи ички маҳ-
сулот кўрсаткичларида эмас, балки халқнинг ўз тарихига, ўз кучига ва 
танлаган йўлига бўлган мустаҳкам ишончида намоён бўлади.
Маълумки, дунёда геосиёсий зиддиятлар авж олаётган бир даврда Ўз-

бекистоннинг очиқлик ва яхши қўшничилик сиёсати туфайли Марказий 
Осиё минтақасидаги кўп йиллик чегара муаммолари ҳал этилди. Мин-
тақамиз энди низолар эмас, балки дўстлик, ҳамкорлик ва ҳамжиҳатлик 
макони сифатида дунёга ибрат бўлмоқда. Мамлакатни дунёга кенг очиш 
–  юксак сиёсий журъат ва узоқни кўра билишни талаб қиладиган стра-
тегик қарор эди. Йиллар давомида ёпиқ бўлган минтақани дўстлик ва 
ҳамкорлик маконига айлантириш осон кечгани йўқ. Бу, аввало, ички ис-
лоҳотларни жадаллаштиришни, иқтисодиётни эркинлаштиришни ҳамда 
қўшнилар билан очиқ мулоқот йўлини танлашни тақозо этди. Натижада, 
бугун  Ўзбекистон нафақат Марказий Осиёнинг, балки бутун минтақа-
нинг барқарорлик ва тараққиёт маркази сифатида эътироф этилмоқда.
Сўнгги йиллардаги таҳлилларга назар ташласак, илгари иқтисоди-

ётимизга йилига 2–3 миллиард доллар хорижий инвестиция киритил-
ган бўлса, бугунги кунда жалб қилинаётган чет эл сармояси 40–50 мил-
лиард долларни ташкил этмоқда. Юртимизга инвестициялар билан 
бирга илғор технологиялар, замонавий билимлар ва янги иқтисодий 
имкониятлар кириб келмоқда.
Сўнгги йилларда 650 мингдан зиёд оиланинг янги уй-жойга эга бўл-

гани ҳар бир инсон манфаати ва ижтимоий ҳимояси амалда кафолат-
ланаётганлигидан далолат беради.
Юртимизда камбағалликни қисқартириш бўйича мутлақо янги –  

“Ўзбекистон тажрибаси” яратилди. Камбағаллик даражаси 2017 йил-
даги 35 фоиздан бугунги кунга келиб 4 фоизга тушгани аниқ ва инкор 
этиб бўлмайдиган фактдир. Эҳтиёжманд оилаларнинг даромадини 
ошириш, одамларни касбга ўқитиш, саломатлигини мустаҳкамлаш ва 
яшаш шароитларини яхшилашга қаратилган “маҳаллабай” ишлаш ти-
зими ҳам ўз самарасини берди –  10 миллиондан ортиқ инсоннинг тур-
муш шароити яхшиланди.
Соҳадаги ислоҳотлар таълим ва соғлиқни сақлаш тизимида ҳам 

яққол намоён бўлмоқда. Сўнгги йилларда мактабгача таълим қамрови 
78 фоизга етказилди, мактабларда 1,5 миллион қўшимча ўқувчи ўрни 
яратилди. Олий таълимда таҳсил олаётган талабалар сони 1 миллион 
600 минг нафарга етди. Энг қувонарлиси, талабаларнинг 50 фоиздан 
ортиғини хотин-қизлар ташкил этмоқда. Зеро, қизларимиз билимли 
бўлса, оила маърифатли бўлади, маърифатли оила эса мустаҳкам ва ри-
вожланган жамиятнинг пойдеворидир.
Шу билан бирга, аҳоли генофондини сақлаш ва инсон капиталини 

ривожлантиришнинг муҳим йўналиши бўлган соғлиқни сақлаш соҳа-
сидаги ижобий ўзгаришлар натижасида гўдаклар ва оналар ўлими 4 ба-
раварга камайди. Халқимизнинг ўртача умр кўриш давомийлиги илга-
риги 66,4 ёшдан 75,4 ёшга етди. 
Бугун эришилаётган улкан ўзгаришларнинг ҳақиқий эгаси ва ижод-

кори айнан фидойи, меҳнаткаш ва олижаноб халқимиздир. Мана шу 
нуқтада "Халқ ва давлат уйғунлиги" тушунчасининг аслида қанчалик 
ҳаётий ва муҳим экани аён бўлади. Давлат –  халққа хизмат қилувчи 
восита, халқ эса –  тараққиётнинг асл манбаи ва ягона мезонидир.
Давлатимиз раҳбари таъкидлаганидек: “Келгуси ўн йиллик биз учун 

миллий юксалиш даври бўлади. Буни фақат ва фақат халқимизнинг 
ақл-заковати, меҳнати ва бирдамлиги орқали ўзимиз бунёд этамиз”.
Ушбу эзгу мақсадда юртимизда инсон қадрини юксалтирадиган 

“Юксалишнинг етти миллий дастури” ҳаётга татбиқ этилмоқда. Бу –  
Янги Ўзбекистон тараққиётини сифат жиҳатидан янги босқичга олиб 
чиқувчи яхлит стратегик тизим ҳамда Учинчи Ренессанс пойдеворини 
қуришнинг аниқ йўл харитасидир. 
Хулоса ўрнида таъкидлаш жоизки, “Халқ ва давлат уйғунлиги” –  ама-

лий сиёсатнинг ўзагини ва мазмун-моҳиятини белгиловчи қудратли 
ҳаракатдир. Давлат дастурлари қанчалик пухта ишлаб чиқилмасин, 
агар улар халқнинг реал эҳтиёжлари ва орзу-умидлари билан уйғун-
лашмаса, кутилган самарани бермайди. Ва аксинча, халқнинг ижодий 
кучи ва фидокорона меҳнати давлат томонидан тўғри йўналтирилса, 
миллат буюк марраларни эгаллайди.

ХАЛҚ ВА ХАЛҚ ВА 
ДАВЛАТ ДАВЛАТ ––

бўладики, улар нафақат янги бир даврни бошлаб 
беради, балки тарих зарварақларини безаб, мил-
латнинг келажак йўлини ёритади. Мамлакати-
миз мустақиллигининг 35 йиллигига бағишлан-
ган тантанали маросимдаги Президентимизнинг 
табрик нутқи меҳнаткаш халқимиз учун шунчаки 
байрам табриги эмас, балки босиб ўтилган давр-
нинг сарҳисоби, бугунги куннинг гўзал қиёфаси ва 
порлоқ келажагимиз учун дастуруламал бўлди.

Пардахол НОРҚОБИЛОВА,
Республика Маънавият ва маърифат маркази 
масъул ходими

Мамлакатимизда тадбиркор-
ликни ҳар томонлама қўллаб-қувват-
лаш, аҳолини кичик ва ўрта бизнесга 
кенг жалб қилиш давлат сиёсати да-
ражасига кўтарилиб, соҳани ривож­
лантиришга қаратилган кўплаб қонун, 
фармон ва қарорлар қабул қилинди. 
Ўтган даврда тадбиркорликка эътибор 
қаратилиб, тадбиркор йўлига тўсиқ бў-
лиш давлат сиёсатига хиёнат деб қа-
бул қилинди. Асоссиз текширувларга 
чек қўйилди, бизнес вакиллари рағбат-
лантирилди, ишбилармонлик ташаб-
буслари қўллаб-қувватланди. Бундай 
қулайлик ва имкониятлар натижасида 
янги субъектлар кўпайди.     

“Ўзбекистон – 2030” стратегиясида 
ҳам кичик ва ўрта бизнеснинг халқаро 
бозорларга чиқишига имконият яра-
тиш, микро молиялаштиришни ривож­
лантириш, инновациялар ва стартап­
ларни қўллаб-қувватлаш ҳамда йирик 
бизнес билан кооперацияни ривожлан-
тиришнинг янги инструментларини 
амалиётга жорий этиш устувор вазифа 
сифатида белгилангани эътиборга мо-
лик.

Президентимизнинг 2023 йил 15 
ноябрдаги “Аҳолини кичик ва ўрта 
бизнесга кенг жалб қилишнинг қў-
шимча чора-тадбирлари тўғриси-
да”ги қарори ҳам кичик ва ўрта биз-
несни молиявий қўллаб-қувватлашга 
қаратилгани билан аҳамиятлидир. 
Ушбу ҳужжатнинг асосий мақсади – 
аҳолини кичик ва ўрта бизнесга жалб 
қилиш.  Кичик ва ўрта бизнес субъект-
лари ҳудудлар, айниқса, кичик шаҳар-
лар ва қишлоқ жойларининг мўътадил 
ривожланишида муҳим аҳамият касб 
этади. Ушбу ҳудудларда кичик ва ўрта 
бизнесни ривожлантириш ва уни қўл-
лаб-қувватлаш янги иш ўринлари яра-
тишга ва умумий бандликни оширишга 
ҳисса қўшади. Қолаверса, аҳоли даро-

мадларини ошириш, инвестицияларни 
жалб қилиш ва камбағалликни қисқар-
тиришга ёрдам беради.

2026  йилнинг 1 январь ҳолатига 
кўра, Ўзбекистонда фаолият юрита-
ётган кичик бизнес ва тадбиркорлик 
субъектларининг умумий сони 1 мил-
лион 201,6 мингтани ташкил этди. 
Жумладан:

   Кичик корхоналар ва микро-
фирмалар (фермер ва деҳқон хў-
жаликлари қўшилган ҳолда) – 493,0 
мингта;

   Якка тартибдаги тадбиркор-
лар (ЯТТ) – 284,4 мингта;

  Деҳқон хўжаликлари – 395,6 
мингта;

   Ҳунармандлар – 22,1 мингта;
  Оилавий тадбиркорлар – 5,6 

мингта;
  Импорт товарлари сотувчилар 

– 0,9 мингта.
Кичик тадбиркорлик иқтисодиётда 

рақобат муҳитини шакллантириш, 
унинг мослашувчанлигини таъмин-
лашнинг муҳим омили ҳамдир. Иқти-
содиётдаги рақобат муҳити бу – турли 
маҳсулот ва хизматлар ишлаб чиқа-
рувчилари ва истеъмолчилари ўрта-
сида қулай шароитга эришиш ҳамда 
эришиши кўзда тутилаётган фойда 
ёки иқтисодий нафни максималлашти-
риш мақсадидаги иқтисодий беллашув 
дейиш мумкин.

Иқтисодиётда монополиянинг пайдо 
бўлиши ва амал қилиши – бу объектив 
жараён. Уларни бутунлай бартараф 
этиш имкониятдан ташқари ҳолат ҳи-
собланади. Айрим ҳолларда давлат-
нинг монополияга қарши кураши ҳам 
дарҳол ўзининг етарли самарасини 
бермаслиги мумкин. Шу ўринда яна 
кичик бизнес субъектлари ёрдамга ке-
лади. Янгидан-янги кичик ишлаб чиқа-

риш субъектларини ташкил этиш ва 
уларнинг ривожланиши учун етарли 
шарт-шароитлар яратиб бериш орқали 
бозордаги монополия даражасини па-
сайтириш мумкин. Шунингдек, мазкур 
соҳа истеъмол бозоридаги талаб ва 
таклиф мувозанатини тиклаш ҳамда 
таъминлашда асосий томонлардан би-
ридир. 

Бугун мамлакатимизда бирон-бир 
маҳсулотнинг, хоҳ у озиқ-овқат товар-
лари бўлсин, хоҳ кийим-кечак ёки 
уй-рўзғор буюмлари бўлсин, кучли 
тақчиллигининг вужудга келишидан 
хавфсираш ҳолати мавжуд эмас. Чунки 
ўз фаолият хусусиятига кўра истеъ-
молдаги аҳамиятсиз ўзгаришга ҳам ўта 
сезгирлик билан эътибор қаратувчи ки-
чик тадбиркорлар қисқа муддат ичида 
бозордаги ҳар қандай тақчилликка ўз 
муносабатларини билдиради. Тақчил-
лиги ортидан нархи кўтарилган маҳ-
сулотни дастлаб бошқа ҳудуд ёки чет 
мамлакатлардан олиб келиш, ўрта 
ёки узоқ муддатли даврда унинг мил-
лий ишлаб чиқаришини йўлга қўйиш 
орқали бозордаги талаб ва таклиф му-
возанатини тиклайди.

Тадбиркорлик субъектлари ўзининг 
мослашувчанлиги ва нисбатан кам ка-
питал харжлиги туфайли йирик корхо-
наларга қараганда ишлаб чиқаришни 
модернизациялаш ва маҳсулот турини 
янгилашни муваффақиятлироқ таъ-
минламоқда, бозор талабига тезроқ 
мослашмоқда, аҳоли бандлиги маса-
ласини ҳал қилмоқда.

Ўзбекистонда аҳоли ўсиш суръат-
лари юқори, унинг 60 фоиздан ортиғи 
қишлоқда яшайди, шунинг учун банд-
ликни таъминлаш масаласи долзарб 
аҳамият касб этади. Сўнгги йилларда 
хизматлар соҳасини ривожлантириш 
борасида олиб борилаётган ислоҳот-
лар ҳамда кичик тадбиркорлик субъ-
ектларига берилаётган имконият ва 
преференциялар натижасида, хизмат-
лар соҳасининг овқатланишни ташкил 
этиш, автомобиль транспорти хизмат-
лари ва таълим йўналишларида ҳам 
кўплаб кичик корхона ва микрофирма-
лар очилаётганлигини кўришимиз мум-
кин. 

Маҳаллий кичик тадбиркорликнинг 
ўзига хос белгиси шундан иборатки, 
бугунги кунда айнан шахсий, якка тар-
тибдаги бизнес субъектлари сонининг 
ўз-ўзидан ортиши юз бермоқда, бошқа 
кичик тадбиркорлик шакллари эса анча 
секин ривожланмоқда. Юридик шахс 
ташкил қилмасдан фаолият юритувчи 
кичик тадбиркорлик субъектлари 
юридик шахс ташкил қилган субъект­
ларга нисбатан кўпроқ давлат имти-
ёзларига эга. Якка тартибдаги тад-
биркорлик бошқа кичик тадбиркорлик 
субъектлари учун жиддий рақобатчига 
айланмоқда, бу эса уларнинг кейинги 

ривожига салбий таъсир кўрсатади ва 
турли хўжалик юритиш шаклларидаги 
кичик корхоналарнинг ўз-ўзидан йўқ 
бўлиб кетишига олиб келади. 

Олиб борилаётган илмий тадқиқот-
лар натижасида кичик бизнес ва ху-
сусий тадбиркорликни янада ривож­
лантириш орқали рақобатбардош 
маҳсулотлар ишлаб чиқариш учун 
қуйидагича хулосага келиш мумкин:

 Республикамиз вилоятларида 
иқтисодий ислоҳотларни амалга 
ошириш учун маҳаллий ҳокимият 
бошқаруви томонидан тадбиркорлик 
фаолиятини ривожлантиришнинг за-
рурий шарт-шароитларини яратиб 
бериш, ишлаб чиқариш ва истеъ-
мол товарлари вилоят аҳолисининг 
иқтисодий ҳолатларини эътиборга 
олган ҳолда нархлар асоссиз ўсиши-
нинг олдини олиш зарур;

 кичик бизнес ва хусусий тад-
биркорлик субъектларини ривожлан-
тиришдан асосий мақсад нафақат 
аҳолини иш билан бандлигини таъ-
минлаш, маҳаллий ресурслардан са-
марали фойдаланиш асосида маҳал-
лий саноат тармоқларини ривожлан-
тириш, балки мамлакатнинг экспорт 
салоҳиятини ҳам оширишдир;

 вилоятларда кичик бизнес фао-
лиятини ривожлантириш, маҳаллий 
ресурслар асосида ишлаб чиқаришни 
ташкил этиш кам инвестиция маб
лағларини талаб этиб, уларнинг бо-
зор конъюнктураси талабларига тез 
мослаша олишига имкон беради;

 ишлаб чиқариш тадбиркорлиги 
фаолиятини олиб боришда, ҳуқуқий, 
сиёсий, ижтимоий ва иқтисодий 
омиллар ўзаро боғлиқликда амалга 
оширилиши унинг самарали ривожла-
нишини таъминлайди;

 тадбиркорлик субъектлари-
нинг қишлоқ жойларида, аҳоли зич 
яшайдиган ҳудудларда жойлаштири-
лиши бозор иқтисодиётининг барқа-
рор ривожланиши ва ишлаб чиқариш 
кучларини иш ўринлари билан таъ-
минлашни, маҳаллий хом-ашё ресурс
ларидан самарали фойдаланишни 
таъминлайди;

 тадбиркорлик фаолияти ўзи-
нинг хусусияти ва турларига қараб 
ишлаб чиқариш, тижорат, молиявий 
ва маслаҳат тадбиркорликларидан 
иборат бўлиб, улар мустақил субъ-
ект сифатида бозор иқтисодиёти 
шароитида ўзаро боғлиқликда фао-
лият олиб боришлари зарур. Бунинг 
учун вилоят туманларида иннова-
цион молиялаштириш, пул-кредит, 
ахборот, консалтинг, франчайзинг, 
инжирининг ва лизинг хизматлари 
тадбиркорлигини рақобат асосида 
ташкил этиш зарур.

Мавлуда ЯХШИЕВА,
Тошкент давлат иқтисодиёт университети 
доценти, иқтисод фанлари номзоди

Бугунги кунда иқтисодиётнинг муҳим таркибига айлан-
ган кичик бизнес ва хусусий тадбиркорлик соҳаси ички бо-
зорни зарур товар ҳамда хизматлар билан тўлдиришнинг 
асосий манбаи бўлиб қолмоқда.  Кичик бизнес дунёнинг 
барча мамлакатларида иқтисодиёт ва инновациялар локо-
мотиви саналади. Кичик тадбиркорлик иқтисодиётда рақо-
бат муҳитини шакллантириш, унинг мослашувчанлигини 
таъминлашнинг муҳим омили ҳамдир. Кейинги йилларда 
юртимизда ушбу соҳага бўлган эътибор ҳам, муносабат ҳам 
тубдан ўзгарди. Тадбиркорлик фаолияти билан шуғулланиш 
истагида юрган инсон борки, давлатимиз томонидан қўл-
лаб-қувватланмоқда, уларга зарур шарт-шароитлар, имко-
ниятлар яратиб берилмоқда.

аҳолини унга кенг жалб қилиш нега давлат аҳолини унга кенг жалб қилиш нега давлат 
сиёсати даражасига кўтарилди?сиёсати даражасига кўтарилди?

САЛОМАТЛИККА ЭЪТИБОР – ИНСОНГА ЭЪТИБОР 
Эрталаб. Қорасув массиви аста-секин уйғонаётган палла. Кўчаларда 

одамлар ўз юмуши билан шошилмоқда. Кимдир ишга, кимдир бозорга, 
яна кимдир шифо илинжида йўл олган. Инсонни бу ерга бошлаб келади-
ган йўллар турлича. Аммо мақсад бир – соғлик, хотиржамлик ва яхши кун-
ларга ишонч. 
Қорасув массивида қад ростлаган “Ихлос мед” хусусий клиникасига 

кирган одам ана шу муҳитни ҳис қилади. Бу ерда оқ халатли шифокорлар-
нинг фаолияти, беморлар билан мулоқоти, текширув хоналаридан эшити-
лаётган овозлар – барчаси бир мақсадга хизмат қилади: инсон саломатли-
гига ғамхўрлик қилиш.
Клиника ташкил топганига ҳали икки йил бўлди. Ташқи томондан қа-

раганда, бу қисқа муддат. Аммо тиббиётда ҳар бир кун, ҳар бир бемор тақ-
дири, ҳар бир қўйилган ташхис ва ҳар бир кўрсатилган ёрдам катта масъу-
лият демакдир.
“Ихлос мед” 60 ўринга мўлжалланган кўп тармоқли тиббиёт маскани си-

фатида фаолият юритмоқда. Бу ерда 30 га яқин тиббиёт ходими меҳнат 
қиляпти.

ЗАМОНАВИЙ ТИББИЁТ – ЯҚИН МАНЗИЛДА
Қорасув массиви ва унинг атрофида 200 мингдан зиёд аҳоли истиқомат 

қилади. Бундай катта ҳудуд учун сифатли тиббий хизматнинг яқин ва қу-
лай бўлиши ниҳоятда муҳим.
“Ихлос мед” клиникасида замонавий тиббиёт имкониятларидан кенг 

фойдаланишга алоҳида эътибор қаратилган. Бу ерда лапароскоп, эндос
коп, колоноскоп, ЛОР комплекси каби замонавий тиббий ускуналар мав-
жуд.
Замонавий ускуна – шунчаки темир ва техника эмас. У шифокорнинг 

имкониятини кенгайтиради, ташхисни аниқлашга ёрдам беради, бемор 
учун эса вақт ва ортиқча оворагарчиликни тежайди.
Клиника бош шифокори Адҳам Ортиқов билан суҳбатлашар эканмиз, 

унинг гапларида бир фикр қайта-қайта такрорланди: тиббиётда ишонч 
қозониш осон эмас. Бу иш ҳар куни, ҳар бир бемор билан муносабатда 
исботланади.

БИР МАСКАНДА – БИР НЕЧА ЙЎНАЛИШ
Тиббиётнинг ўзи бир дунё. Ҳар бир соҳанинг ўз мураккаблиги, ўз 

масъулияти бор.
“Ихлос мед”да жарроҳлик, терапия, неврология, гинекология, урология, 

офтальмология ва физиотерапия йўналишларида хизмат кўрсатилади.
Шунингдек, бу ерда турли лаборатория текширувларини амалга оши-

риш имконияти ҳам мавжуд.
Бемор учун эса бу – катта қулайлик. Керакли текширув, мутахассис 

маслаҳати ва муолажа бир масканда жамлангани вақтни тежайди, энг 
муҳими, инсоннинг руҳий хотиржамлигига хизмат қилади.
Чунки касалликнинг ўзи бир ташвиш бўлса, унинг давосини излаб сар-

сон бўлиш яна бир ташвишдир.

БЕМОР МИННАТДОРЛИГИ – ЭНГ КАТТА БАҲO
Тиббиёт муассасасининг ҳақиқий баҳосини фақат биноси, замонавий 

жиҳозлари ёки хизмат турлари билан ўлчаб бўлмайди.
Энг катта мезон – беморнинг дуоси ва миннатдорлиги.
Тойлоқ туманидан келган Маҳбуба Қобилова ҳам “Ихлос мед”да олиб бо-

рилган муолажалардан мамнунлигини билдирди.
– Бу ерда муолажалар сифатли. Шифокорлар беморга эътибор билан муно-

сабатда бўлишади. Замонавий шароитлар яратилгани ҳам инсонга ишонч бе-
ради, – дейди Маҳбуба Қобилова.
Унинг бу сўзлари оддийдек туюлиши мумкин. Аммо шифокор учун бе-

морнинг “тузалиб кетдим”, “раҳмат” деган бир оғиз сўзи баъзан энг катта 
мукофотдан ҳам қиммат.

ИХЛОС БОР ЖОЙДА ИШОНЧ БОР
Тиббиётда технология муҳим. Замонавий ускуна муҳим. Малакали му-

тахассис муҳим.
Аммо буларнинг барчасини бирлаштирадиган яна бир тушунча бор – 

ихлос.
Зеро, инсон саломатлиги билан боғлиқ ишда ихлоссиз натижа бўл-

майди. Беморга айтилган бир оғиз илиқ сўз ҳам, уни диққат билан тинглаш 
ҳам, чин дилдан кўрсатилган ёрдам ҳам ўз моҳияти билан инсонпарварлик-
дир.
“Ихлос мед” номи ҳам бежиз танланмагандек. Клиниканинг бугунги фа-

олиятида ана шу номга муносиб бўлиш, аҳоли ишончини оқлаш ва тиббий 
хизмат сифатини янада юксалтириш истаги сезилади.
Икки йил – фаолиятнинг бошланиши, холос. Олдинда яна кўп режалар, 

янги вазифалар ва янада юксак марралар бор.
Самарқанднинг Қорасув массивида эса ҳаёт давом этмоқда. Одамлар 

ишга, ўқишга, юмушга ошиқади. Ораларида “Ихлос мед” сари йўл олган-
лар ҳам бор.
Уларнинг ҳар бири бу ерга турли дард, турли ташвиш билан келиши 

мумкин. Аммо уларни бир нарса – соғайишга бўлган ишонч бирлашти-
ради.
Шу маънода, “Ихлос мед”нинг энг катта ютуғи замонавий ускуналар ёки 

кўрсатилаётган хизматлар эмас, балки инсонлар қалбида шаклланаётган 
ишончдир.
Чунки тиббиётда ишонч бор экан – умид бор. Умид бор экан – ҳаётга 

ихлос уйғонади.
Ориф ХОЛИҚУЛОВ

 Халқ депутатлари Фурқат тумани Кенгаши де-
путати Нодиржон Олимов ташаббуси билан аҳоли 
мурожаатлари асосида “Қўқонбой”, “Чиркай” ва “Aр-
дахшон” маҳаллаларида жами 4 километр ички 
ариқлар бетонлаштирилмоқда.

Aвваллари ёз ойларида сув кўпайиши натижасида ариқлар-
дан сув тошиб, кўча ва хонадонларга кириш аҳолига қатор ноқу-
лайликлар туғдирар эди. Aйни пайтда туман маҳаллий бюд-
жети маблағлари ҳисобидан ариқларни таъмирлаш ва бетон-
лаштириш ишлари олиб борилмоқда.

Депутат Н.Олимов экспертлар гуруҳи вакили Т.Йўлдошев 
билан биргаликда “Қўқонбой” МФЙдаги ишлар жараёнини ўр-
ганиб, қурилиш сифати, техник талабларга риоя этилиши ва 
ишларни ўз вақтида якунлаш масалаларига эътибор қаратди.

Aмалга оширилаётган ишлар натижасида сув йўқотишлари 
камайиб, “Чиркай” МФЙ ҳудудига сувни барқарор етказиб бе-
риш ҳамда аҳоли учун қулай шароит яратиш кўзда тутилган.

Фарғона вилоят кенгаши матбуот хизмати

ички ариілар бетонлашдиички ариілар бетонлашди

Котибият –  71 288-42-14 (144); 95 096-07-75
Қабулхона – 71 288-42-12 (141)  

Газета Ўзбекистон Матбуот ва ахборот агентлиги томонидан 0018 рақами 
билан 2006 йил 6 декабрда рўйхатга олинган. Қоғоз бичими А-2. 

Ҳажми — 3 босма табоқ. Офсет усулида босилган. Буюртма Г —  901

“Шарқ” НМАК босмахонасида чоп этилди. 
Корхона манзили: Тошкент шаҳри Буюк Турон кўчаси, 41-уй.

Адади — 4 005
Босишга топшириш вақти — 21.00

Босишга топширилди — 21.10
Баҳоси келишилган нархда

Таҳририят манзили: 100043, Тошкент шаҳри,
Чилонзор тумани “Шарқ тонги” кўчаси, 23-уй.

Газета 1995 йил 22 февралдан 
чиқа бошлаган    

Таҳририятга келган қўлёзмалар тақриз қилинмайди ва муаллифга қайтарилмайди. 
Реклама материаллари учун таҳририят жавобгар эмас.

Газетанинг етказиб берилиши учун обунани расмийлаштирган ташкилот жавобгар.

Таҳрир ҳайъати:

Баҳром АБДУҲАЛИМОВ
Наримон УМАРОВ
Муҳаммад АЛИ
Гавҳар АЛИМОВА
Муҳаррам ДАДАХОДЖАЕВА 

Қодир ЖЎРАЕВ
Озода ПАРПИБОЕВА
Тошпўлат МАТИБАЕВ
Абдукамол РАҲМОНОВ
Собир ТУРСУНОВ

Бир киши Суқротдан сўради:
–  Биласанми, дўстинг сен 

ҳақингда нималар деди?
–  Шошма, сабр қил, –  тўхтатди 

уни Суқрот, –  айтмоқчи бўлга-
нингни аввал уч элакдан ўтказгин.
–  Уч элакдан?
–  Ҳа, аввал ҳақиқат элагидан. 

Айтмоқчи бўлганинг ҳақиқат экан-
лигига ишонсанми?
–  Йўқ, мен буни эшитдим.
–  Демак, сен бу тўғрими ёки 

йўқми, билмайсан. Унда иккинчи 
элакдан ўтказ  –  эзгулик элагидан. 
Сен дўстим тўғрисида гап айт
моқчисан, лекин бунинг тўғрили-
гига ҳатто ўзинг ҳам ишонмай-
сан. Учинчи  –  фойда элагини си-
наб кўрайлик. Сен айтиб бермоқчи 
бўлганинг менга шунчалик ҳам 
муҳимми?
–   Билмайман. Сенга зарур бўл-

маса керак.
–  Шундай экан, – хулоса қилди 

Суқрот. – Сен менга айтмоқчи бўл-
ган нарсаларда на ҳақиқат, на эз-
гулик, на фойда бор. Демак, гапири-
шингга ҳожат ҳам йўқ.

УЧ  ЭЛАК

Навбатчи муҳаррир – Абдуқаюм Йўлдошев
Масъул котиб – Абдуғани Содиқов

КАМЕРАЛАР КЎПАЙДИ, АММО 
МУАММО БАРТАРАФ БЎЛМАДИ

Телекўрсатувда йўл ҳаракати қоидалари 
бузилишининг оқибатлари билан бир қа-
торда, унинг сабаблари ҳам муҳокама қи-
линди.

Бугун йўлларда турли қоидабузарлик­
ларни қайд этадиган камералар кўпай-
ган. Ҳайдовчиларга жарималар қўлланил-
моқда. Шунга қарамай, хавфли вазиятлар 
давом этмоқда.

Энг оғриқли жиҳати эса, қоидабузарлик 
оқибатида қоидаларни бузмаган бегуноҳ 
инсонлар, жумладан, болалар ҳам жабр 
кўраётгани таъкидланди.

Демак, муаммони фақат жарима миқдо-
рини ошириш орқали ҳал қилиш мумкинми, 
деган савол очиқ қолмоқда.

“ЖАРИМА БИЛАН ҲАЙДОВЧИНИ 
ТАРБИЯЛАБ БЎЛМАЙДИ”

Муҳокамада ҳуқуқ ҳимоячилари томони-
дан билдирилган асосий фикрлардан бири 
– ҳайдовчиларни фақат жарима билан ин-
тизомга чақириш етарли эмас.

Уларнинг фикрича, айрим  қоидабузар­
ликлар шунчалик жиддий хавф туғдира-
дики, бундай ҳолатларда жавобгарлик ҳам 
шунга яраша бўлиши керак.

Мақсад эса фақат жазолаш эмас, балки 
ҳайдовчини қоидабузарлик содир этишдан 
олдинроқ тўхтатиб қолиш.

Яъни, ҳайдовчи жаримага тушишдан 
қўрққани учун эмас, ўзининг ҳаракати 
бошқа инсон ҳаётига хавф туғдиришини 
англагани учун қоидани бузмаслиги керак.

МАҲАЛЛАЛАРДА ТЕЗЛИК 30 КМ/
СОАТГА ТУШИРИЛИШИ МУМКИН

Муҳокама давомида диққатга сазовор 
яна бир таклиф билдирилди.

Унга кўра, маҳаллалар ичига камера-
лар ўрнатиб, транспорт воситалари-
нинг тезлигини 30 км/соат билан чеклаш 
таклиф этилмоқда.

Бу ғоя, аввало, пиёдалар, болалар 
ва маҳалла ҳудудида ҳаракатланадиган 
бошқа аҳолининг хавфсизлигини таъмин-
лашга қаратилган.

Чунки маҳалла кўчаларида автомобиль ва 
пиёдалар ўртасидаги масофа кўпинча жуда 
қисқа бўлади. Бундай ҳудудларда юқори тез-
лик хавфни кескин ошириши мумкин.

Тезликни назорат қилувчи камера-
лар эса қоидабузарликни аниқлаш билан 
бирга, ҳайдовчиларни эҳтиёткорликка маж-
бурловчи омил сифатида кўрилмоқда.

МАСТ ҲОЛДА 
РУЛГА ЎТИРГАНЛАР УЧУН 

ЭНГ КЕСКИН ТАКЛИФ
Муҳокаманинг энг кўп эътибор тортган 

ташаббусларидан бири – автомобилни 
маст ҳолда бошқарган шахсларни умр-
бод ҳайдовчилик ҳуқуқидан маҳрум қи-
лиш таклифи бўлди.

Бу жуда кескин чора.
Ҳозирча бу фикрни қабул қилинган 

янги қоида ёки кучга кирган қонун сифа-
тида талқин қилиш мумкин эмас. Бу – те-
лекўрсатувда муҳокама қилинган ва бил-
дирилган таклиф.

Бироқ унинг ортида турган асосий фикр 
аниқ: маст ҳолда рулга ўтириш нафақат 
ҳайдовчининг ўзи, балки йўлдаги ўнлаб ин-
сонларнинг ҳаёти учун жиддий хавф туғди-
ради.

Шу сабабли бундай қоидабузарликка 
нисбатан жазони кучайтириш масаласи жа-
моатчилик муҳокамасида тобора кўпроқ 
кўтарилмоқда.

МУАММОГА ФАҚАТ ОҚИБАТ ЭМАС, 
САБАБ НУҚТАИ НАЗАРИДАН 

ҚАРАШ КЕРАК
Дастурда “Адолат” СДП Сиёсий Кен-

гаши раисининг ўринбосари Ислом 
Ҳамроев ҳам иштирок этиб, йўл ҳаракати 
хавфсизлиги билан боғлиқ масалалар юза-
сидан фикр билдирди.

Муҳокамада асосий эътибор қоидабу-
зарлик содир бўлганидан кейин жазо қўл-
лашдан ташқари, унинг олдини олиш ме-
ханизмларини кучайтириш зарурлигига 
қаратилди.

Бу эса йўл ҳаракати хавфсизлиги ма-
саласида ёндашувни ўзгартириш зарурли-
гини кўрсатади.

Фақат “ҚАНЧА ЖАРИМА СОЛИШ 
КЕРАК?” деган савол эмас, балки:

 нега ҳайдовчи қоидани бузмоқда?
 нега тезликни оширишдан қўрқ-

маяпти?
 нима учун маст ҳолда рулга 

ўтиришга қарор қиляпти?
 нега камера борлигига қарамай, 

қоидабузарлик давом этмоқда?
 пиёдалар ва болалар хавфсизли-

гини қандай кучайтириш мумкин? каби 
саволлар ҳам муҳим.

ҲАЙДОВЧИ МАСЪУЛИЯТИ БИЛАН 
БИРГА ПИЁДА ХАВФСИЗЛИГИ ҲАМ 

МУҲОКАМА ҚИЛИНДИ
Йўл ҳаракати хавфсизлиги фақат ҳай-

довчига боғлиқ эмас.
Муҳокамада пиёдаларнинг масъули-

яти ва хавфсизлиги масаласи ҳам кўта-
рилди.

Йўлдаги ҳар бир иштирокчи – ҳайдовчи 
ёки пиёда – белгиланган қоидаларга амал 
қилиши керак.  

Аммо автомобиль ва пиёда ўртасидаги 
тўқнашувда жисмоний жиҳатдан пиёда-
нинг ҳимояси анча заиф бўлгани учун, ай-
ниқса, аҳоли гавжум ҳудудларда ҳайдовчи-
нинг эҳтиёткорлиги алоҳида аҳамият касб 
этади.

Шу нуқтаи назардан маҳалла-
ларда тезликни 30 км/соатга тушириш 
таклифи ҳам аҳоли яшайдиган ҳудуд-
ларда хавфни камайтириш чораси си-
фатида кўрилмоқда.

ЖАЗОНИ КУЧАЙТИРИШ 
ЕТАРЛИМИ?

Муаммонинг энг баҳсли нуқтаси ҳам шу 
бўлди. 

Бир томондан, оғир қоидабузарликлар 
учун қаттиқ жазо қўллаш ҳайдовчиларни 
тийиб туриши мумкин. Иккинчи томондан 
эса йўл ҳаракати хавфсизлиги фақат жазо 
билан таъминланмайди.

Бунинг учун:
НАЗОРАТ + ПРОФИЛАКТИКА + ЙЎЛ 

ИНФРАТУЗИЛМАСИ + 
ҲАЙДОВЧИЛИК МАДАНИЯТИ + 
ТАЪЛИМ + ҚАТЪИЙ ЖАВОБГАРЛИК
биргаликда ишлаши керак.

Акс ҳолда жарима миқдори оширилса 
ҳам ҳайдовчиларнинг машина бошқа-
ришда хавфлилилик даражаси ўзгармас-
лиги мумкин.

МУҲОКАМА ЖАМОАТЧИЛИК УЧУН 
МУҲИМ СИГНАЛ БЕРДИ

“Муносабат” дастуридаги муҳокама ҳо-
зирча янги қоидалар қабул қилинганини 
англатмайди.

Маҳаллаларда 30 км/соат тезлик лимити 
ўрнатилиши ёки маст ҳолда рулга ўтир-
ганларни умрбод ҳайдовчилик ҳуқуқидан 
маҳрум қилиш каби ташаббуслар – муҳо-
кама қилинган таклифлар.

Аммо улар жамиятда йўл ҳаракати 
хавфсизлигига бўлган талаб кучайиб бора-
ётганини кўрсатади. Чунки масала оддий 
жарима ёки ҳайдовчининг шахсий хатоси 
билан чекланмайди. Гап баъзан бегуноҳ 
инсоннинг ҳаёти ҳақида кетади.

Шунинг учун энди асосий савол “Жа-
рима қанча бўлади?” эмас, балки йўлларда 
одамлар ҳаётини қандай қилиб ишончли-
роқ ҳимоя қилиш мумкинлиги билан боғлиқ.

Телекўрсатувда билдирилган так­
лифлар эса бу савол атрофидаги муҳока-
мани янада кучайтириши ва  охир-оқибат 
ишончли жавобга, тўлақонли ечимга олиб 
келиши мумкин. 

ТАҲРИРИЯТДАН: Йўл ҳаракати хавфсизлиги масаласи юртимизда 
ўта жиддий, оғриқли ва долзарб муаммога айланиб бормоқда. Бу 
бежиз эмас, албатта. Йўлларда содир бўлаётган автоҳалокатлар, 
йўл қоидаларни менсимаслик, маст ҳолда рул бошқариш сингари 
аянчли вазиятларга  тобора кўпроқ дуч  келмоқдамиз. Ваҳоланки, 
бу борада ҳар қандай қоидабузарлик инсон ҳаёти, унинг соғлиғи, 
хавфсизлигига бевосита ва билвосита боғлиқ.  

Мазкур муаммо, жумладан, маст ҳолда рулга ўтиришлар юза-
сидан “Адолат” социал-демократик партияси ўзининг қатъий по-
зициясига эга ва мазкур нуқтаи назар Сайловолди дастуримизда 
бундай акс этган: “Йўл ҳаракати хавфсизлиги соҳасида қонун 
устуворлигини таъминлаш мақсадида ҳайдовчилар томонидан 
йўл ҳаракати қоидаларини мунтазам бузганлик учун қонун ҳуж-
жатларида жазо чораларини кучайтириш, шу жумладан, транс-
порт воситасини маст ҳолда бошқарган ёки оғир оқибатларга са-
баб бўлган ҳолатларда умрбод ҳайдовчилик ҳуқуқидан маҳрум 
қилиш  таклиф этилади”.

Шу сабабли ҳам “Адолат” СДП бу йўналишда мамлакатимизда 
олиб борилаётган барча эзгу саъй-ҳаракатларни, хусусан, омма-
вий ахборот воситаларидаги чиқишларни қўллаб-қуввватлайди. 
Жумладан,  “Ўзбекистон” телеканалининг “Муносабат” дастурида 
йўллардаги хавфли вазиятлар,  ҳайдовчиларнинг масъулияти, 
пиёдалар хавфсизлиги ва қоидабузарликларни жазолаш самара-
дорлиги жиддий ва қизғин муҳокама қилинди.

Муҳокама давомида иштирокчилар бир саволга алоҳида урғу 
беришди: “КАМЕРАЛАР ВА ЖАРИМАЛАР КЎПАЙГАНИ БИЛАН НЕГА 
ЙЎЛЛАРДА ХАВФЛИ ҲОЛАТЛАР ҲАМОН САҚЛАНИБ ҚОЛМОҚДА?”

Давра суҳбатида ҳуқуқ ҳимоячилари жарима ва тушунтириш 
ишлари ҳайдовчини етарлича тарбияламаслигини таъкидлаб, 
жазони янада кучайтириш бўйича кескин таклифларни илгари 
сурди.

Қуйида мазкур давра суҳбати хусусида “zamin.uz” сайтида эълон қилинган 
мақолани таҳрир қилинган ҳолда эътиборингизга ҳавола этамиз.

ШАРҚ НОБЕЛЧИЛАРИ 
НИМА ДЕЙДИ?

Ривожланиш ва бой бўлиш бошқа-
бошқа нарсалардир. Масалан, ара-
блар бой, аммо ривожланган эмас. 
Биз ҳам араблардан ўрнак оляпмиз: 
ривожланишни эмас, бойишни иста-
япмиз. Шу сабаб илмли ва мадани-
ятли инсонларга эмас, пулдор ва ну-
фузли инсонларга ҳурмат кўрсатил-
моқда.

Азиз САНЖАР,
турк олими, 

Нобель мукофоти соҳиби 

Ғарбда-
гилар даҳо 
эмас, биз 
ҳам аҳмоқ 
эмасмиз. 
Шунчаки, 
улар омад-
сиз ин-
сонни то 
муваф-
фақиятга 
эришгунча 
қўллаб-қув-
ватлай-
дилар, биз 

эса муваффақият қозонган кишига то 
йиқилгунча қарши курашамиз...

Доктор Аҳмад ЗУВАЙЛ, 
кимё бўйича Нобель мукофоти 

лауреати, 
Миср

МАСТ МАСТ ХОЛДА РУЛГА ОЛДА РУЛГА 
ЎТИРГАНЛАРНИЎТИРГАНЛАРНИ


